
ᐁᑲᐧ ᓇᓇᑲᒋᒋᑫᐃᐧᓇᐣ ᑲᑭᑐᒋᑲᑌᑭᐣ ᐅᐁᐧ ᑕᔑᑫᐃᐧᐣ ᒥᑲᓇᑫᐃᐧᐣ ᐅᒋ ᒪᐊᐧᐨ ᒥᔑᓇᑎᓄᐣ 
ᓴᑲᐦᐃᑲᓂᐣ ᒥᓇ ᓯᐱᐣ ᐁᑲᐧ ᐊᑎᐟ ᐊᐧᑭᑕᒥᐠ ᐁᑲᐧ ᐊᓇᒪᑲᒥᐠ ᑕᑲᐧᓄᐣ. ᐁᑲᐧ ᒪᐊᐧᐨ ᑭᒋᓀᐣᑕᑲᐧᐣ 
ᐅᑫᐧᓂᐊᐧᐣ ᒪᒪᐤ ᒋᓇᓇᑲᒋᒋᑲᑌᑭᐣ.

ᐊᓇᒪᑲᒥᑭᐊᐧᐳ & ᐊᐧᑭᑕᑲᐦᒥᐊᐧᐳ 
ᐸᔭᑌ ᐃᔑᑮᔘᐏᐣ ᒪᒪᐤ ᑎᐸᒋᒧᐏᐣ

ᐁᑲᐧ ᐊᓇᒪᑲᒥᑭᐊᐧᐳ ᐅᐁᐧ ᑲᐃᒋᑲᑌᐠ ᓂᐦᐱ ᑲᒥᑭᑲᑌᐠ ᐅᒪ ᐊᓇᒪᐦᑭᐠ ᐊᐦᑭᑲᐠ. ᐁᑲᐧ ᐊᓇᒪᑲᐦᒥᑭᐊᐧᐳ ᐊᐦᐃᐠ ᐅᒋᒥᒋᒥᓂᑫᒪᑲᐣ 
ᒪᑲᑌᐊᐧᑲᒥᑯᐠ ᒥᓇ ᑭᒋᐊᓯᓂᐠ ᐊᓇᒪᐦᑭᐠ ᑲᐊᔭᐊᐧᐨ. ᐁᑲᐧ ᒥᔑᐣ ᐊᐃᐧᔭᐠ, ᐊᒥᐅᐁᐧᓂ ᐊᓇᒪᑲᐦᒥᑭᐊᐧᐳ ᑲᒥᓂᑲᐧᑕᒧᐊᐧᐨ.

ᐁᑲᐧ ᓂᐦᐱ ᐊᓂ ᒪᐊᐧᑐᐡᑲᒪᑲᐣ ᐊᓇᒪᐦᑭᐠ ᐅᒪ ᐅᑕ ᐊᐧᑭᑕᑲᐦᒥᐠ ᑲᐅᒋᓭᒪᑲᐠ, ᐁᑲᐧ ᐊᒥᐁᐧ ᐊᐱᐣ ᐊᓇᒪᑲᐦᒥᑭᐊᐧᐳ ᐁᐃᔑᓂᑲᑌᐠ. 
ᐁᑲᐧ ᒋᓂᓯᑐᑕᒪᐣ ᐊᓇᒪᑲᐦᒥᑭᐊᐧᐳ ᑲᐅᒋᔕᐸᐧᔑᑲᐃᐧᐠ ᐊᐦᑭᑲᐠ ᒥᓇ ᒪᑲᑌᐊᐧᑲᒥᑯᐠ ᒪᐊᐧᐨ ᒥᐡᑕᐦᐃ ᑲᐅᒋᑭᑫᐣᑕᐣ ᐅᐁᐧ ᑲᐃᒋᑲᑌᐠ.

ᐊᐧᑭᑕᑲᒥᑭᐊᐧᐳ ᐁᐦᐊ ᐅᒪᐊᐧᑐᓇᐣ ᓂᐦᐱᓂ ᐊᐧᑭᑕᑲᐦᒥᐠ ᑕᑲᐧᓂᓂᐠ ᐁᑲᐧ ᐊᒥᐅᒪ ᑲᐅᒋᑕᑲᐧᑭᐣ ᑫᑯᓇᐣ, ᑐᑲᐣ ᓴᑲᐦᐃᑲᓂᐣ ᒥᓇ 
ᓯᐱᐣ, ᓇᐣᑕ ᐊᒋᓇᐃᐧᐢ ᑲᐅᒋᒧᔕᑲᒥᐠ ᐊᐦᑭᑲᐠ ᒣᑲᐧᐨ ᑲᓂᑭᑌᐠ ᑲᓯᑲᐧᐠ. ᒪᐊᐧᐨ ᑭᒋᓀᐣᑕᑲᐧᐣ ᐅᐁᐧ ᐊᐧᑭᑕᒪᒥᐊᐧᐳ ᑲᐃᒋᑲᑌᐠ ᑕᓱᑭᔑᑲ 
ᐁᐅᒋ ᐱᒪᑎᓯᐊᐧᑲᓂᐊᐧᐠ. ᐁᑲᐧ ᒥᓇ ᒪᐊᐧᐨ ᐅᐁᐧ ᑭᒋᓀᐣᑕᑲᐧᐣ ᑐᑲᐣ ᑲᒥᓂᑲᐧᑕᒪᐠ, ᒥᓇ ᑭᒋᓀᐣᑕᑲᐧᐣ ᑲᐃᓇᐸᒋᑐᔭᐠ ᒥᓇ ᐱᑯ ᓇᓇᑲ 
ᑯᑕᑭᔭᐣ ᑫᑯᓇᐣ ᑲᐃᓇᐸᒋᑐᔭᑭᐣ. ᐁᑲᐧ ᐊᐧᑭᑕᑲᐦᒥᐊᐧᐳ ᐅᐃᐧᒋᑐᓇᐣ ᒥᓯᐁᐧ ᑫᑯᓇᐣ ᑲᐱᒪᑎᓯᒪᑲᑭᐣ.

ᐊᓇᒪᑲᒥᐠ ᓇᐸᑲᓯᐣ ᐊᐍᑎ ᐊᓯᐣ ᐊᓇᒪᑲᒥᐠ ᑲᐃᔑᐊᐱᐨ 
ᐊᔑᓑᑮᑲᐣᐠ ᒦᓇ ᑲ ᐊᑌᑭᐣ ᐅᑭᒋᔦᐦᐃ

ᑲᐃᔑᐱᒥᒋᐘᐠ ᓂᐱ ᐃᒪ ᐅᑭᑕᑲᒥᐠ ᑲᐃᔑ ᒪᐘᐣᑐᓭᐠ 
ᑲᑭᒧᐘᐠ ᒦᓇ ᑰᐣ ᒦᓇ ᐁᓃᓇᔑᑲᐏᐠ ᐃᒪᓀᑫ ᓂᐲᑲᐣᐠ, 
ᑎᓄᑲᐣ ᓰᐲ, ᓴᑲᐦᐃᑲᐣ, ᑲᔦᒪ ᑭᒋᑳᒦ

ᐁᑮᐅᔑᐲᐦᐃᑲᑌᐠ ᑲᒐᑯᓯᐨ ᑮᓯᐢ 2026

ᓂᐦᐱ - ᐊᓇᒪᑲᒥᑭᐊᐧᐳ & ᐊᐧᑭᑕᑲᐦᒥᐊᐧᐳ

ᒣᑲᐧᐨ ᐃᔑᓭᐃᐧᓇᐣ
ᐁᑲᐧ ᐅᐁᐧ ᓇᓇᑲᒋᒋᑫᐃᐧᐣ ᐁᐦᐊᐠ ᑭᒋᐊᓯᓂᐠ ᑕᓇᓇᑲᒋᔭᑲᓄᐊᐧᐠ ᐃᒪ ᓀᑫ ᔕᐊᐧᓄᐠ ᑲᐃᔑ ᒪᒥᑎᓀᐣᒋᑲᑌᐠ ᒥᑲᓇ ᒋᐃᔑᑕᑲᐧᐠ, ᒥᓇ 
ᑲᐃᔑᐁᓂᐯᔭᒪᑎᓇᐠ, ᒥᓇ ᑲᐃᔑᓇᐸᐦᑭᓇᑲᐧᐠ ᐃᒪ ᑲᐃᔑᓂᐦᐱᐊᐧᑲᒥᑲᐠ ᐁᑲᐧ ᑲᔦ ᐃᒪ ᐊᐧᐸᓄᐠ ᓀᑫ. ᐁᑲᐧ ᐅᐁᐧ ᒥᑲᓇᑫᐃᐧᐣ ᓂᐦᓯᐣ 
ᑫᑯᓇᐣ ᑕᑲᓇᐊᐧᐸᒋᑲᑌᐊᐧᓄᐣ: ᑭᑕᒋᐊᐧᓄᐠ ᐊᓫᐸᓂ – ᒪᑯᑭᐸᑕᐣ, ᓂᓴᒋᐊᐧᐣ ᐅᑯᑭ, ᐁᑲᐧ ᑭᑕᒋᐊᐧᓄᐠ ᐊᓫᐸᓂ – ᒪᐡᐊᐧᐱᐠ ᐁᑲᐧ 
ᒪᒪᐤ 94 ᐊᐧᑭᑕᑲᐦᒥᑭᐊᐧᐳᐣ ᑕᓇᓇᑲᒋᒋᑲᑌᐊᐧᓄᐣ. ᐁᑲᐧ ᐅᑫᐧᓂᐊᐧᐣ ᐅᒪ ᑲᐃᔑᓂᐦᐱᐊᐧᐠ ᑕᑲᐧᑭᐣ:

•	 ᓇᓇᑲ ᑫᑯᓇᐣ ᑐᑲᐣ ᑲᓂᔓᓇᑕᑭᐣ ᑲᓂᑕᐃᐧᑭᑭᐣ ᒥᓇ ᐱᑯ ᐊᐃᐧᔭᔑᔕᐠ ᑲᑭᐃᔑᓀᑲᐃᐧᓯᐊᐧᐨ;

•	 ᑫᑯᓇᐣ ᒥᓇ ᑲᐅᒋᓭᑭᐣ ᐁᐧᐡᑲᐨ ᓴᑲᐦᐃᑲᓂᐣ ᒥᓇ ᓯᐱᐣ; ᐁᑲᐧ

•	 ᓇᓇᑲ ᐊᓯᓂᐠ, ᓀᑲ ᐁᑲᐧ ᐊᐧᐸᓄᓂᐠ ᐁᐧᐡᑲᐨ ᑲᐅᒋᐊᔭᐊᐧᐨ ᒣᑲᐧᐨ ᒥᓯᐁᐧ ᑲᑭᒪᑲᐧᒥᐊᐧᑭᐸᐣ

ᐁᑲᐧ ᐊᐦᑭᑲᐠ ᑲᑕᑲᐧᐠ ᒥᓯᐁᐧ ᑫᑲᐟ ᓄᐱᒥᐊᐧᐣ ᒥᓇ ᐱᑯ ᐁᐃᐡᐸᑲᐦᑲᒥᑲᐠ, ᑐᑲᐣ ᑫᑲᐟ 215 ᓀᐃᐧᐨ 260 ᑎᐸᐦᐃᑲᐣ (ᒥᑌᕑᐢ). ᐁᑲᐧ, 
ᑲᔭᑲᓴᑲᒥᐠ ᐊᐧᑭᑕᑲᐦᒥᑭᐊᐧᐳ ᐊᒥᐅᒪ ᐁᐃᔑᐱᒥᒋᐊᐧᐠ. ᐁᑲᐧ ᒥᓯᐁᐧ ᑲᑲᓇᐊᐧᐸᒋᑲᑌᐠ, ᐊᐧᑭᑕᑲᐦᒥᑭᐊᐧᐳ ᐊᒥᐅᐁᐧ ᐯᔑᑲᐧᐣ ᓇᑐ 
ᓂᐦᐱ ᑲᐃᒋᑲᑌᐠ, ᐁᑲᐧ ᑭᐁᐧᑎᓄᐠ ᐃᔑᒋᐊᐧᐣ ᐁᑲᐧ ᐅᒪ ᐊᐧᐸᓄᐠ ᐊᐦᐃᐠ ᐃᔑᒋᐊᐧᐣ ᒉᒥᐢ ᐯᔾ. ᐁᑲᐧ ᐅᐁᐧ ᓂᐦᐱ ᑲᓂᑭᓯᐨ ᑯᐣ ᑲᓯᑲᐧᓂᓂᐠ 
ᐅᒋᓭᒪᑲᐣ.

ᐁᑲᐧ ᑲᔦ ᐅᐁᐧ ᐊᐧᑭᑕᑲᐦᒥᑭᐊᐧᐳ ᐊᐦᐃᐠ ᐅᒋᓭᒪᑲᐣ ᑲᑭᒧᐊᐧᐠ, ᒥᓇ ᑲᓂᑭᓯᐨ ᑯᐣ ᐁᑲᐧ ᐊᐱᐣ ᑲᐃᓇᔑᑲᐃᐧᐠ ᓯᐱᐣ ᒥᓇ ᔑᐱᔕᐣ. ᐁᑲᐧ 
ᒪᐊᐧᐨ ᑭᒋᓀᐣᑕᑲᐧᐣ ᐅᐁᐧ ᑲᐧᔭᐠ ᒋᑲᓇᐁᐧᐣᒋᑲᑌᐠ ᓂᐦᐱ. ᐁᑲᐧ, ᐅᒪ ᓀᑫᑲᒥᐠ ᒪᒪᐤ 122 ᓀᐃᐧᐨ 384 ᒣᓫᐊᒥᑌᕑᐢ ᑕᑲᐧᐣ ᐅᐁᐧ ᓂᐦᐱ 
ᑕᓯᔭᐦᑭ.

ᐁᑲᐧ ᐊᓇᒪᑲᒥᑭᐊᐧᐳ ᒥᓇ ᐊᐧᑭᑕᑲᒥᑭᐊᐧᐳ 
ᑕᓇᓇᑲᒋᒋᑌᐊᐧᓄᐣ ᑭᐡᐱᐣ ᑫᑯᓇᐣ ᐊᔭᐊᐧᑫᐧᐣ ᑐᑲᐣ ᐊᓯᓂᐠ 
ᒥᓇ ᑯᑕᑭᔭᐣ ᑫᑯᓇᐣ (ᒣᕑᑫᕑᐃ), ᒥᓇ ᐱᑯ ᑲᐃᓇᑲᒥᐠ. 
ᐁᑲᐧ ᑫᑯᓇᐣ ᑭᐅᑕᐱᓂᑲᑌᐊᐧᐣ ᑫᓇᓇᑲᒋᒋᑫᐊᐧᑲᓂᐊᐧᐠ, 
ᒥᓇ ᓇᓇᑕᐃᐧᑭᑫᐣᒋᑫᐃᐧᑲᒥᑯᐣ ᒋᐃᔑᓂᔕᐦᐃᑲᑌᑭᐣ 
ᒋᐅᒋᑭᑫᐣᒋᑲᑌᐠ ᑲᐃᓇᑲᒥᐠ ᓂᐦᐱ ᑐᑲᐣ ᑲᓀᐣᑎᔭᐣ ᒥᓇ 
ᐅᐣᑌᕑᐃᔪ ᐅᑐᓇᒋᑫᐃᐧᓂᐊᐧ ᒋᐊᐸᑕᓂᓂᐠ ᑲᐃᔑᒥᓇᐧᑲᒥᐠ 
ᓂᐦᐱ ᑲᒥᓂᑲᐧᑌᐠ ᒥᓇ ᑲᐧᔭᐠ ᒋᑲᓇᐁᐧᐣᒋᑲᑌᑭᐣ ᓂᐦᐱᑲᐠ 
ᑫᑯᓇᐣ ᑲᐱᒪᑕᑭᐣ. ᐁᑲᐧ ᐅᑫᐧᓂᐊᐧᐣ ᐊᑎᐟ ᐊᔕᔾ 
ᑭᓇᓇᑲᒋᒋᑲᑌᐸᓂᐣ ᐁᑲᐧ ᐊᑎᐟ ᒥᓇ ᒣᑲᐧᐨ ᑲᐱᒥᒋᐊᐧᑭᐣ. 
ᐁᑲᐧ ᐅᐁᐧ ᒣᑲᐧᐨ ᑲᐃᐧᐣ ᑭᒋᒪᒋᒋᑫᐃᐧᓇᐣ ᒋᑕᑲᐧᑭᐣ. ᐁᑲᐧ ᒥᓇ, 
ᐊᐃᐧᔑᔕᐠ, ᑭᓄᔐᐠ ᐁᑲᐧ ᒪᐡᑯᔑᐣ ᒣᑲᐧᐨ ᑲᐧᔭᐠ ᐃᔑᓭᐊᐧᓄᐣ 
ᐅᒪ ᑲᐃᔑᒥᑭᑲᑌᑭᐣ.

ᐁᑲᐧ ᐅᒪ ᓂᐦᐱ ᑲᐃᔑᑕᑲᐧᐠ ᒪᐊᐧᐨ ᑕᐸᓴᑲᒥᐣ ᐃᔑᓇᑲᐧᐣ 
ᑲᑭᓇᓇᑲᒋᒋᑲᑌᐠ, ᐁᑲᐧ ᒥᓇ ᒪᐊᐧᐨ ᐸᐯᒋᒋᐊᐧᐣ. ᐁᑲᐧ 
ᑲᑭᓇᓇᑲᒋᒋᑲᓂᐊᐧᐠ ᑭᒥᑭᑲᑌ ᒪᐊᐧᐨ ᐁᒐᑲᐧᑲᒥᐠ ᐅᐁᐧ 
ᓇᐊᒪᑲᐦᒥᑭᐊᐧᐳ, ᑕᐱᐡᑯᐨ ᐅᒪ ᐅᒋᓭᒪᑲᐠ ᐊᐧᑭᑕᑲᒥᐠ, ᐁᑲᐧ 
ᒥᓇ ᐁᐃᐡᐱᒋᐊᐧᐠ ᓀᐃᐧᐨ ᐊᐱᐣ ᐁᑕᐸᓯᒋᐊᐧᐠ. ᐁᑲᐧ ᑕᐢ, 
ᐊᐊᐧᔑᒣ ᐅᐁᐧ ᐊᓇᒪᑲᒥᑭᐊᐧᐳ ᑕᓇᓇᑲᒋᒋᑲᑌ ᑐᑲᐣ ᑲᔦ 
ᑯᑕᑭᔭᐣ ᑫᑯᓇᐣ ᐃᒪ ᑲᒥᑭᑲᑌᑭᐣ ᑐᑲᐣ ᓀᑲ ᒥᓇ ᐊᐧᐸᓄᓂᐠ. 
ᐁᑲᐧ ᐅᑫᐧᓂᐊᐧᐣ ᒪᑲᑌᐊᐧᑲᒥᑯᐣ ᑲᐃᐧᐣ ᒋᐸᑭᑎᓇᐠ 
ᓂᐦᐱ ᒋᔕᐸᐧᔑᑲᐃᐧᓂᓂᐠ ᐊᐱᒋᐃᐧᐣ ᑯᑕᑭᔭᐣ ᑫᑯᓇᐣ 
ᑲᐃᔑᓭᓂᑭᐣ ᐁᑲᐧ ᐊᒥᐅᐁᐧ ᑲᐅᒋ ᐸᐯᑕᔑᑲᐃᐧᐠ.

ᐁᑲᐧ ᐊᐧᑭᑕᑲᐦᒥᑭᐊᐧᐳ ᐊᐦᐃᐠ ᐅᒋᒪᑲᐣ ᑲᓂᑭᓯᐨ ᑯᐣ ᐁᑲᐧ 
ᒥᓇ ᑲᑭᒧᐊᐧᐠ, ᐁᑲᐧ ᒪᐊᐧᐨ ᒧᐡᑲᐦᐊᐣ ᑲᓯᑲᐧᐠ ᒥᓇ ᑲᑕᑲᐧᑭᐠ. 
ᐁᑲᐧ ᑲᓂᐦᐱᐠ ᒥᓇ ᑲᐱᐳᐠ ᒪᐊᐧᐨ ᒐᑲᐧᑲᒥᐣ ᐅᓴᑦ ᐁᔭᑲᐧᑎᑭᐣ.

ᑲᐃᔑᓇᑲᐧᐠ ᓂᐦᐱ ᓂᐦᐱ ᑲᐃᔑᑕᑲᐧᐠ

ᑲᐅᒼᐹᑌᑭᐣ ᑫᑯᓇᐣ (VOCs) ᐃᓂᐍᓂᐘᐣ ᑫᑯᓇᐣ ᒪᒐᐳᐣ ᑲᐅᒼᐻᓭᑭᐣ ᐃᓑᐱᒥᐣᐠ ᑲᐹᑌᑭᐣ ᐃᒪ ᓂᐲᑲᐣᐠ ᑲᔦᒪ ᐁᐅᒼᐱᓑᑲᒪᑲᐠ 
ᐃᓑᑿᐹᑌᐠ. ᑮᓑᐱᐣ VOCs ᐁᒥᑭᑲᑌᑭᐣ ᐃᒪᓀᑫ ᓂᐲᑲᐣᐠ ᐃᔑᑭᑫᐣᒋᑲᑌ ᐃᑭᐍᓂᐘᐠ ᐊᐑᔭᐠ ᐁᑮᑐᑕᒧᐘᐨ ᑎᓄᑲᐣ 
ᑲᐱᒋᓰᑭᓂᑲᑌᐠ ᐊᐸᑲᒥᓂᑲᐣ ᑲᔦᒪ ᑲᐱᒋᐳᐘᑭᐣ ᐍᐱᓂᑲᓇᐣ. ᑫᐃᔑᓭᐠ ᑭᐏᔭᐤ ᐁᑯᓀᐣ ᐃᐦᐃᐍ, ᒥᓂᑯᐠ ᒦᓇ ᐊᓃᐣ 
ᑕᓱᑎᐸᐦᐃᑲᐣ ᑲᒦᑯᓑᑲᒪᐣ ᒦᒪᓀᑫ ᑫᐅᐣᒋ ᑭᑫᐣᑕᒪᐣ ᑫᐃᔑᓑᑲᑯᔭᐣ.

ᑲᐅᒼᐹᑌᑭᐣ ᑫᑯᓇᐣ (VOCs)

ᑲᔦᐱᑯ ᐊᐧᓇᒋᑫᐃᐧᓇᐣ ᐁᑲᐧ ᒥᓇ ᐅᓇᒋᑫᐃᐧᓇᐣ
ᐁᑲᐧ ᑕᔑᑫᐃᐧ ᒥᑲᓇᑫᐃᐧᐣ ᓇᐣᑕ ᑕᐊᐧᓇᒋᑫᒪᑲᐣ ᑐᑲᐣ ᐅᒪ ᑲᐃᔑᑕᑲᐧᐠ ᐊᓇᒪᑲᒥᑭᐊᐧᐳ ᐁᑲᐧ ᐊᐧᑭᑕᑲᒥᑭᐊᐧᐳ ᒣᑲᐧᐨ ᐱᒥ 
ᐊᓄᑭᓇᓂᐊᐧᐠ ᒥᓇ ᑭᓇᐧᑲᐡ ᐊᐸᑕᐠ (ᑐᑲᐣ ᐱᒧᒋᑫᐃᐧᓇᐣ ᒥᓇ ᐊᐧᐁᐧᑕᐦᐃᓂᑫᐃᐧᐣ).

•	ᐊᒋᓇᐃᐧᐢ ᐊᐸᑕᐠ ᓂᐦᐱ ᒣᑲᐧᐨ ᐊᓄᑭᓇᓂᐊᐧᐠ ᑐᑲᐣ ᑫᑯᓇᐣ ᑲᐅᓇᒋᑌᑭᐣ ᒥᓇ ᐊᒋᓇᐃᐧᐢ ᑲᔭᐸᒋᒋᑲᑌᑭᐣ ᑕᓇᐳᐃᐧᓇᐣ;

•	ᓂᐦᐱ ᑲᔭᐸᐠ ᑲᐊᐧᐁᐧᑕᐦᐃᓂᑲᓂᐊᐧᐠ ᒥᓇ ᑫᑯᓇᐣ ᑲᐅᔑᒋᑲᑌᑭᐣ ᑐᒋᑫᐃᐧᓇᐣ;

•	ᑲᑲᓯᓂᑲᑌᐠ ᐊᐦᑭ, ᒥᓇ ᑲᒥᑲᓇᑲᓂᐊᐧᐠ ᐁᑲᐧ ᑯᑕᑭᔭᐣ ᑫᑯᓇᐣ ᑲᐅᐡᒋᑲᑌᑭᐣ;

•	ᓂᐦᐱ ᑲᐃᐧᑯᐁᐧᐸᐦᐃᑲᑌᐠ ᐊᐧᓂᐦᐱᔭᐠ ᑐᑲᐣ ᑫᑯᓇᐣ ᑲᐅᑕᐱᓂᑲᑌᑭᐣ;

•	ᑲᐊᐧᓇᐁᐧᐸᐦᐃᑲᑌᐠ ᐊᓇᒪᑲᒥᑭᐊᐧᐳ ᐃᒪ ᑲᐃᓇᔑᑲᐃᐧᐠ ᒣᑲᐧᐨ ᑲᐱᒥ ᒥᑲᓇᑲᓂᐊᐧᐠ;

•	ᑲᐱᒋ ᓯᑭᓭᑭᐣ ᐱᒋᐳᐊᐧᐳᐣ ᒥᓇ ᑯᑕᑭᔭᐣ ᑫᑯᓇᐣ ᑲᓯᑭᓭᑭᐣ;

•	ᒥᓇ ᑲᒪᒐᑲᒥᐠ ᓂᐦᐱ ᐁᑲᐧ ᒧᐊᐧᐳ ᑲᑕᑲᐧᐠ ᐃᒪ ᑲᐃᔑᑕᓇᓄᑭᓇᓂᐊᐧᐠ;

•	ᐁᑲᐧ ᑲᐸᑭᓯᑲᓂᐊᐧᐠ ᑐᑲᐣ ᐊᓂᓯᓂᐠ ᑲᐸᑭᓴᐧᑲᓄᐊᐧᐨ;

•	ᒥᓇ ᑫᑯᓇᐣ ᑲᒧᑭᐁᐧᐸᐦᐃᑲᑌᑭᐣ ᑐᑲᐣ ᐊᓯᓂᐊᐧᐳ ᓇᐣᑕ ᑯᑕᑭᔭᐣ ᐱᐊᐧᐱᑯᐊᐧᐳᐣ ᒣᑲᐧᐨ ᑲᐱᒥ ᐊᓄᑭᓇᓂᐊᐧᐠ;

•	ᒥᓇ ᓇᓇᑲ ᐱᒋᐳᐊᐧᐳᐣ ᑲᔭᐸᑕᑭᐣ ᐁᑲ ᓀᑲ ᒋᐸᐸᒧᐁᐧᐸᓯᐠ ᒥᓇ ᑲᓂᑭᒋᑲᑌᐠ ᒣᑲᐧᐨ ᑲᐊᐧᐁᐧᔑᒋᑲᑌᐠ ᑲᒪᑲᐧᒥᐊᐧᐠ ᒥᑲᓇ.

ᐊᓇᒪᑲᒥᑭᐊᐧᐳ

•	ᐊᒋᓇᐃᐧᐢ ᐊᐸᑕᐠ ᓂᐦᐱ ᒣᑲᐧᐨ ᐊᓄᑭᓇᓂᐊᐧᐠ ᑐᑲᐣ ᑫᑯᓇᐣ ᑲᐅᓇᒋᑌᑭᐣ ᒥᓇ ᐊᒋᓇᐃᐧᐢ ᑲᔭᐸᒋᒋᑲᑌᑭᐣ ᑕᓇᐳᐃᐧᓇᐣ;

•	ᑲᐱᒋ ᓯᑭᓭᑭᐣ ᐱᒋᐳᐊᐧᐳᐣ ᒥᓇ ᑯᑕᑭᔭᐣ ᑫᑯᓇᐣ ᑲᓯᑭᓭᑭᐣ;

•	ᒥᓇ ᑲᒪᒐᑲᒥᐠ ᓂᐦᐱ ᐁᑲᐧ ᒧᐊᐧᐳ ᑲᑕᑲᐧᐠ ᐃᒪ ᑲᐃᔑᑕᓇᓄᑭᓇᓂᐊᐧᐠ;

•	ᐁᑲᐧ ᑲᐸᑭᓯᑲᓂᐊᐧᐠ ᑐᑲᐣ ᐊᓂᓯᓂᐠ ᑲᐸᑭᓴᐧᑲᓄᐊᐧᐨ;

•	ᒥᓇ ᑫᑯᓇᐣ ᑲᒧᑭᐁᐧᐸᐦᐃᑲᑌᑭᐣ ᑐᑲᐣ ᐊᓯᓂᐊᐧᐳ ᓇᐣᑕ ᑯᑕᑭᔭᐣ ᐱᐊᐧᐱᑯᐊᐧᐳᐣ ᒣᑲᐧᐨ ᑲᐱᒥ ᐊᓄᑭᓇᓂᐊᐧᐠ;

•	ᒥᓇ ᓇᓇᑲ ᐱᒋᐳᐊᐧᐳᐣ ᑲᔭᐸᑕᑭᐣ ᐁᑲ ᓀᑲ ᒋᐸᐸᒧᐁᐧᐸᓯᐠ ᒥᓇ ᑲᓂᑭᒋᑲᑌᐠ ᒣᑲᐧᐨ ᑲᐊᐧᐁᐧᔑᒋᑲᑌᐠ ᑲᒪᑲᐧᒥᐊᐧᐠ ᒥᑲᓇ;

•	ᒥᓇ ᑲᐅᒋᔭᑕᑲᒥᐠ ᓂᐦᐱ ᐅᓴᑦ ᐁᐧᐱᓂᑫᐃᐧᓇᐣ ᑲᔭᑲᐧᐦᐅᑌᑭᐣ, ᒥᓇ ᒧᐊᐧᐳ ᑲᐱᒥᐊᓄᑲᑌᐠ ᒥᓇ ᑲᔭᒋᑲᑌᐠ;

•	ᒥᓇ ᑲᐅᒋᔭᑕᑲᒥᐠ ᓂᐦᐱ ᐅᓴᑦ ᓇᓇᑲ ᑫᑯᓇᐣ ᑲᔭᑲᐧᐦᐅᑌᑭᐣ ᒣᑲᐧᐨ ᑲᔦ ᐊᐦᑭ ᑲᐱᒥ ᐊᐧᐁᐧᑕᐦᐃᓂᑲᑌᐠ; ᐁᑲᐧ

•	ᒥᓇ ᑲᐅᒋᔭᑕᑲᒥᐠ ᓂᐦᐱ ᐅᓴᑦ ᓇᓇᑲ ᑫᑯᓇᐣ ᑲᐃᔑᓭᑭᐣ ᓂᐦᐱᑲᐠ ᑐᑲᐣ ᑲᔦ ᓀᑲ ᑲᒣᑕᐦᐅᑌᐠ ᑕᐱᐡᑯᐨ ᐃᒪ 
ᑲᑭᑕᔑᐃᐧᑐᓇᓂᐊᐧᐠ, ᒥᓇ ᐱᑯ ᐅᑫᐧᓂᐊᐧᐣ ᑫᑯᓇᐣ ᓂᐦᐱᑲᐠ ᑲᑕᑲᐧᑭᐣ ᑲᐱᒧᒋᑲᑌᑭᐣ ᒥᓇ ᑲᐃᔑᐊᒋᑲᑌᑭᐣ.

ᐁᑲᐧ ᐅᓇᒋᑫᐃᐧᓇᐣ ᐊᐸᑕᓄᐣ ᒋᐊᒍᓂᑲᑌᐠ ᒥᓇ / ᒋᓂᑲᑌᓂᑲᑌᐠ ᓇᐣᑕ ᒋᓇᓇᑲᒋᒋᑲᑌᐠ ᐅᑫᐧᓂᐊᐧᐣ ᑫᑯᓇᐣ ᑲᐊᐧᓇᒋᑲᑌᑭᐣ. 
ᐁᑲᐧ ᐅᑫᐧᓂᐊᐧᐣ ᓇᓇᑲᒋᒋᑫᐃᐧ ᑐᒋᑫᐃᐧᓇᐣ. ᐁᑲᐧ ᑕᐢ:

•	ᒋᐅᑎᓂᑲᑌᐠ ᓇᑯᑕᒪᐃᐧᐣ ᑕᐱᐡᑯᐨ ᓂᐦᐱ ᑲᔭᐸᑕᐠ ᐁᑲᐧ ᐅᐣᑌᕑᐃᔪ ᐅᑐᓇᒋᑫᐃᐧᓇᐣ ᒋᔭᐸᑕᓂᓂᑭᐣ;

•	ᒋᐅᑎᓂᑲᑌᐠ ᓇᑯᑕᒪᐃᐧᐣ ᒋᐊᓯᓂᑲᑲᓂᐊᐧᐠ ᐊᐦᐃ ᒋᔭᐸᑕᐠ ᐊᓯᓂᑫᐃᐧ ᐅᓇᔑᐁᐧᐃᐧᐣ;

•	ᒋᐊᓄᑭᑲᒋᑲᑲᓂᐊᐧᐠ ᑲᐧᔭᐠ ᐅᓇᒋᑫᐃᐧᓇᐣ ᑲᑭᐅᓇᒋᑲᑌᑭᐣ, ᐊᓄᑭᐃᐧᐣ ᐁᑲᐧ ᑭᓇᐧᑲᐡ ᑲᐃᐧᔭᐸᑕᐠ ᒥᑲᓇ;

•	ᐊᐦᐃᐣ ᑲᔦ, ᒪᒐᐳ ᒥᓇ ᒧᐊᐧᐳ ᑲᐧᔭᐠ ᒋᐸᒥᒋᑲᑌᐠ ᐊᒪᐧᔦ ᐸᑭᑎᓂᑲᑌᐠ ᐅᒪ ᐊᐦᑭᑲᐠ, ᐁᑲᐧ ᐊᐦᐃᐣ ᒋᔭᐸᒋᒋᑲᑌᑭᐣ ᐅᑫᐧᓂᐊᐧᐣ 
ᐅᑭᒪᐃᐧᐣ ᐅᑐᓇᒋᑫᐃᐧᓇᐣ;

•	ᐊᐦᐃᐣ ᑲᔦ ᒥᑲᓇᐣ ᒥᓇ ᐊᓱᐢᑲᐃᐧᓇᐣ ᑲᐧᔭᐠ ᒋᐃᔑᓇᑯᒋᑲᑌᑭᐣ ᐁᑲᐧ ᒋᐊᐧᓇᒋᑲᑌᐠ ᐊᓇᒪᑲᒥᑭᐊᐧᐳ ᑲᐃᓇᔑᑲᐃᐧᐠ ᐁᑲᐧ ᒥᓇ 
ᒋᐊᒍᓂᑲᑌᐠ ᐁᑲᐧ ᒋᐊᐧᓇᒋᑲᑌᑭᐣ ᑲᐃᓇᔑᑲᐃᐧᑭᐣ ᐊᐧᑭᑕᑲᒥᑭᐊᐧᐳᐣ;

•	ᒥᓇ ᒋᐅᔑᒋᑲᑌᐠ ᒥᓇ ᒋᐊᓄᑭᑲᒋᑲᑌᐠ ᑲᒣᑕᐸᐁᐧᐠ ᓀᑲ ᒥᓇ ᑲᐧᔭᐠ ᐊᐧᐁᐧᓇᒋᑫᐃᐧᐣ ᒋᑕᑲᐧᐠ ᑐᑲᐣ ᑫᑯᓇᐣ ᑲᔭᒋᑲᑌᑭᐣ, ᒥᓇ 
ᑲᐃᔑᑲᓇᐊᐧᐸᒋᑲᑌᑭᐣ ᐁᑲᐧ ᑲᐧᔭᐠ ᒋᓇᓇᑲᒋᒋᑲᑌᐠ ᑲᔭᒍᐊᐧᐸᐁᐧᐠ ᓀᑲ ᒥᓇ ᑫᑯᓇᐣ ᐃᒪ ᑲᑕᑲᐧᑭᐣ ᐊᐧᑭᑕᑲᒥᑭᐊᐧᐳᑲᐠ;

•	ᒥᓇ ᒋᐅᔑᒋᑲᑌᐠ ᐁᑲᐧ ᒋᐊᓄᑭᑲᒋᑲᑌᐠ ᐊᐦᑭᐃᐧ ᐊᐧᐁᐧᓇᒋᑫᐃᐧᓇᐣ, ᑐᑲᐣ ᑲᔦ ᑫᑯᓇᐣ ᑲᓯᑭᓭᑭᐣ, ᒥᓇ ᒧᐊᐧᐳ ᐁᑲᐧ ᐸᑭᓯᑫᐃᐧ 
ᐃᐧᑕᒪᑫᐃᐧ ᐊᐧᐁᐧᓇᒋᑫᐃᐧᓇᐣ;

•	ᑲᐃᔑᑲᓇᐊᐧᐸᒋᑲᑌᑭᐣ ᑫᑯᓇᐣ, ᒥᓇ ᐱᒋᐳᐊᐧᐳᐃᐧ ᑫᑯᓇᐣ ᑲᑲᓇᐁᐧᐣᒋᑲᑌᑭᐣ ᐁᑲᐧ ᑲᐧᔭᐠ ᒋᐱᒥᓂᔕᐦᐃᑲᑌᑭᐣ 
ᐊᐧᐁᐧᓇᒋᑫᐃᐧᓇᐣ ᒥᓇ ᑎᐸᑯᓂᑫᐃᐧᓇᐣ ᑲᑕᑲᐧᑭᐣ;

•	ᒋᓇᐱ ᐊᐧᐁᐧᔑᒋᑲᑌᑭᐣ ᑫᑯᓇᐣ ᐃᒪ ᑲᑭ ᑕᓇᓄᑭᓇᓂᐊᐧᐠ ᐊᐦᑭᑲᐠ;

•	ᑲᐧᔭᐠ ᒋᐱᒥ ᐊᓄᑲᑌᑭᐣ ᒥᑲᓇᐣ ᐊᐦᐃ ᐅᐣᑌᕑᐃᔪ ᐅᑐᓇᒋᑫᐃᐧᐣ ᒋᔭᐸᑕᐠ, ᐁᑲᐧ ᑲᐧᔭᐠ ᒋᔭᓄᑲᑌᐠ ᐁᑲ ᓀᑲ ᒋᐁᐧᐸᓯᐠ;

•	ᐁᑲᐧ ᒋᔭᓄᑭᑲᒋᑲᑌ ᓇᓇᑲᒋᒋᑫᐃᐧ ᐱᒧᒋᑫᐃᐧᓇᐣ ᐅᒪ ᐊᓇᒪᑲᒥᑭᐊᐧᐳᑲᐠ ᒥᓇ ᐊᐧᑭᑕᑲᒥᑭᐊᐧᐳᑲᐠ, ᐅᓴᑦ ᒥᑲᓇᐠ ᑫᑯᓇᐣ 
ᑲᑐᒋᑲᑌᑭᐣ. ᐁᑲᐧ ᐊᐧᑭᑕᑲᒥᑭᐊᐧᐳᐃᐧ ᓇᓇᑲᒋᒋᑫᐃᐧ ᐱᒧᒋᑫᐃᐧᓇᐣ ᒋᑲᓇᐊᐧᐸᒋᑲᑌᐠ ᑲᐃᓇᑲᒥᐠ, ᑲᐃᓇᔑᑲᐃᐧᐠ, ᒥᓇ 
ᑲᐊᐧᓇᐦᐃᑯᐊᐧᐨ ᑭᓄᔐᐠ ᐁᑲᐧ ᒥᓇ ᑯᑕᑭᔭᐣ ᑲᐱᒪᑕᑭᐣ, ᒥᓇ ᑲᐃᔑᓇᑲᐧᐠ. ᐁᑲᐧ ᐊᓇᒪᑲᒥᑭᐊᐧᐳ ᓇᓇᑲᒋᒋᑫᐃᐧ ᐱᒧᒋᑫᐃᐧᓇᐣ 
ᐊᐦᐃᐣ ᒋᓇᓇᑲᒋᒋᑲᑌᑭᐣ ᑲᐃᔑᓇᑲᐧᐠ ᓂᐦᐱ (ᑐᑲᐣ ᓇᐣᑕ ᑲᑭᔓᐊᐧᑲᒥᐠ ᓇᐣᑕ ᑲᑕᑲᑲᒥᐠ, ᑲᔭᐱᑕᑲᒥᐠ, ᒥᓇ ᑫᑯᓇᐣ ᐃᒪ 
ᑲᑕᑲᐧᑭᐣ ᓂᐦᐱᑲᐠ);

•	ᐁᑲᐧ ᒋᐅᔑᒋᑲᑌᑭᐣ ᓇᓇᑲᒋᒋᑫᐃᐧ ᐱᒧᒋᑫᐃᐧᓇᐣ ᑕᐱᐡᑯᐨ ᐅᒪ ᓇᓇᑲ ᑫᑯᓇᐣ ᑲᑕᑲᐧᑭᐣ ᓂᐦᐱᑲᐠ, ᒥᓇ ᑲᐃᔑᑕᑲᐧᐠ 
ᐊᓇᒪᑲᒥᑭᐊᐧᐳ.

ᐊᐧᑭᑕᑲᒥᑭᐊᐧᐳ

ᑫᑯᓇᐣ ᑲᐅᒋᒪᒋᒋᑫᒪᑲᑭᐣ
ᐁᑲᐧ ᑲᐧᔭᐠ ᐊᐸᒋᒋᑲᑌᑭᐣ ᐅᓇᒋᑫᐃᐧᓇᐣ, ᐊᒥᐁᐧ ᑫᐃᔑᓭᐠ ᐁᑲᓇᐱᐨ ᒥᐡᑕᐦᐃ ᒋᐊᐧᓇᒋᑫᒪᑲᐠ ᒥᓇ ᑲᑭᓇᐧᑲᐢ ᐊᐸᑕᐠ ᐅᐁᐧ ᑕᔑᑫᐃᐧ 
ᒥᑲᓇᐠ ᑲᐃᐧᐅᐡᒋᑲᑌᐠ. ᐁᑲᐧ ᐅᑫᐧᓂᐊᐧᐣ ᑫᑯᓇᐣ ᑲᓇᐊᐧᒋᑫᒪᑲᑭᐣ (ᐃᐡᑲᐧ ᐊᐸᑕᑭᐣ ᐅᑕ ᐅᓇᒋᑫᐃᐧᓇᐣ) ᐊᒥᐁᐧ ᐁᐃᔑᓂᑲᑌᐠ ᑫᑯᓇᐣ 
ᑲᐅᒋᒪᒋᒋᑫᒪᑲᑭᐣ. ᐁᑲᐧ ᐅᐁᐧ ᐊᐧᓇᒋᑫᐃᐧᓇᐣ ᑕᐃᔑᓇᑲᐧᐣ ᐅᒪ ᐊᓇᒪᑲᒥᑭᐊᐧᐳᑲᐠ:

•	ᐁᑲᐧ ᐅᑕᐱᓂᑲᑌᐠ ᐅᐁᐧ ᓂᐦᐱ ᑲᐃᔑᐊᓯᐊᐧᑌᐠ ᐊᒥᐁᐧ ᓇᐣᑕ ᒥᓂᑯᐠ ᐅᐁᐧ 721 ᒥᑌᕑᐢ ᒋᐊᐱᑕᑲᒥᐠ ᐊᓇᒪᑲᒥᑭᐊᐧᐳ, ᐁᑲᐧ ᒥᓇ 
50% ᒋᐅᓴᒥᓭᒪᑲᐠ. ᐁᑲᐧ ᓴᑯᐨ ᐅᑫᐧᓂᐊᐧᐣ ᐊᒋᓭᐃᐧᓇᐣ ᑕᑭᑭᐱᑎᓂᑲᑌᐊᐧᓄᐣ;

•	ᐁᑲᐧ ᑲᔦ ᒥᑲᓇᑲᓂᐊᐧᐠ ᐊᒥᐁᐧ ᐊᐱᐣ ᓇᐣᑕ ᒋᐊᐧᓇᒋᑲᑌᐠ ᐊᓇᒪᑲᒥᑭᐊᐧᐳ ᐁᑲᐧ ᒥᓇ ᓇᓇᑲ ᒋᔭᐱᑕᑲᒥᐠ, ᐁᑲᐧ ᑭᓇᐧᑲᐢ 
ᒋᐊᐧᓇᒋᑫᑲᒪᑲᐣ;

•	ᐁᑲᐧ ᒧᐊᐧᐳ ᓯᑭᓂᑲᑌᐠ ᐊᐦᑭᑲᐠ ᐊᒥᐁᐧ ᐊᐱᐣ ᒋᐊᐧᓇᒋᑲᑌᐠ ᐊᓇᒪᑲᒥᑭᐊᐧᐳ, ᐁᑲᐧ ᓴᑯᐨ ᑕᑭᑭᐱᑎᓂᑲᑌ ᐊᐱ ᐃᐡᑲᐧ ᒥᑲᓇᑲᓂᐊᐧᐠ;

•	ᐁᑲᐧ ᒥᓇ ᐸᑭᓯᑲᓂᐊᐧᐠ ᒥᐡᑕᐦᐃ ᑕᓇᐊᐧᒋᑲᑌ ᐊᓇᒪᑲᒥᑭᐊᐧᐳ, ᓴᑯᐨ ᑕᑭᑭᐱᑎᓂᑲᑌ ᐃᐡᑲᐧ ᐸᑭᓯᑲᓂᐊᐧᐠ; ᐁᑲᐧ

•	ᒥᓇ ᒥᑲᓇᑫᐃᐧᐣ ᐊᐧᐁᐧᑕᐦᐃᑫᐃᐧ ᑐᒋᑫᐃᐧᓇᐣ ᒥᐡᑕᐦᐃ ᑕᐊᐧᓇᒋᑲᑌᐠ ᐊᓇᒪᑲᒥᑭᐊᐧᐳ, ᐁᑲᐧ ᓴᑯᐨ ᑲᐧᔭᐠ ᐅᓇᒋᑫᐃᐧᓇᐣ ᐊᐸᑕᑭᐣ 
ᒪᐊᐧᐨ ᒋᐱᒥᓭ. ᐁᑲᐧ ᐅᑫᐧᓂᐊᐧᐣ ᐊᒋᓇᐃᐧᐢ ᐃᔑᒋᑫᐃᐧᓇᐣ ᑲᐃᐧᑐᒋᑲᑌᑭᐣ, ᑭᔭᐱᐨ ᑲᓇᐊᐧᒋᑫᒪᑲᑭᐣ ᑕᑭᑭᐱᑎᓂᑲᑌᐊᐧᓄᐣ ᐊᐱ 
ᐅᑕ ᐃᐡᑲᐧ ᒥᑲᓇᑲᓂᐊᐧᐠ.

ᐁᑲᐧ ᐅᑫᐧᓂᐊᐧᐣ ᐊᐧᓇᒋᑫᐃᐧᓇᐣ ᐅᒪ ᐊᐧᑭᑕᑲᒥᑭᐊᐧᐳᑲᐠ ᑲᐃᔑᓭᑭᐣ:

•	 ᐊᒋᓇᐃᐧᐢ ᑕᔭᐸᐣ ᓂᐦᐱ ᒣᑲᐧᐨ ᐱᒥ ᒥᑲᓇᑲᓂᐊᐧᐠ ᐁᑲᐧ ᓴᑯᐨ ᑕᐅᒋᒪᔭᑭᓭ ᓂᐦᐱ ᑐᑲᐣ ᐃᒪ ᑲᐃᔑᐱᒥᒋᐊᐧᐠ ᒥᓇ 
ᑲᐃᔑᓴᑲᐦᐃᑲᓂᐊᐧᐠ ᐅᓴᑦ ᐅᑕ ᐅᐁᐧ ᓂᐦᐱ ᑲᔭᐸᑕᐠ ᐅᒪ ᐊᓄᑭᐃᐧᓂᐠ. ᐁᑲᐧ ᐊᐣᑎ ᒪᔭᑦ ᐅᐁᐧ ᓂᐦᐱ ᑫᐅᑎᓂᑲᑌᐠ ᓇᑫ ᓇᐊᐧᐨ 
ᑕᐃᐧᒋᑲᑌᐠ ᒣᑲᐧᐨ ᐅᑕ ᐱᒥᐊᐧᐁᐧᓇᒋᑫᑲᑌᐠ ᐅᐁᐧ ᑕᔑᑫᐃᐧᐣ ᒥᑲᓇ ᑲᐃᐧᐃᔑᐱᒪᑕᒧᐠ;

•	 ᐁᑲᐧ ᒥᓇ ᒥᐡᑕᐦᐃ ᓂᐦᐱ ᐊᐸᑕᐠ ᒣᑲᐧᐨ ᒥᑲᓇᑲᓂᐊᐧᐠ ᑫᒋᓇᐨ ᑕᐊᐧᓇᓭ ᒥᓇ ᑫᑯᓇᐣ ᐃᒪ ᑲᑕᑲᐧᑭᐣ;

•	 ᐁᑲᐧ ᒥᓇ ᒪᔭᑭᒋᐊᐧᓂᒋᑲᑌᐠ ᓂᐦᐱ ᐅᒪ ᒥᑲᓇᑫᐃᐧᓂᐠ ᓇᐱᐨ ᒥᐡᑕᐦᐃ ᑕᔭᒍᓭ ᐅᐁᐧ ᓂᐦᐱ, ᐁᑲᐧ ᒥᓇ ᑫᑯᓇᐣ ᐃᒪ ᑲᑕᑲᐧᑭᐣ.

•	 ᐁᑲᐧ ᒥᓇ ᑲᓀᐱᒋ ᓂᓱᓇᒋᒋᑲᑌᐠ ᐊᐦᑭ ᐅᐁᐧ ᒥᑲᓇᑫᐃᐧᐣ ᐅᒋ ᒥᓇ ᐊᐧᐁᐧᑕᐦᐃᓂᑫᐃᐧᐣ ᓇᐱᐨ ᐅᒋ ᐊᐧᓇᒋᑲᑌ ᓂᐦᐱ ᐧᒥᓂ ᑫᑯᓇᐣ 
ᑲᑕᑲᐧᑭᐣ; ᐁᑲᐧ

•	 ᒥᓇ ᑫᑯᓇᐣ ᐊᐦᑭᑲᐠ ᑲᑕᑲᐧᑭᐣ ᓂᐦᐱᑲᐠ ᐃᓇᑯᑌᐊᐧᐣ ᒣᑲᐧᐨ ᑲᒥᑲᓇᑲᓂᐊᐧᐠ ᐁᑲᐧ ᐊᒥᐁᐧ ᐊᐱᐣ ᑲᐅᒋᐊᒍᓭᐠ ᓀᑲ ᒥᓇ ᑯᑕᑭᔭᐣ 
ᑫᑯᓇᐣ.

ᓇᓇᑲ ᐊᐧᓇᒋᑫᐃᐧᓇᐣ
ᐁᑲᐧ ᐅᑫᐧᓂᐊᐧᐣ ᑫᑯᓇᐣ ᑲᐊᐧᓇᒋᑫᒪᑲᑭᐣ ᓇᓇᑲᒋᒋᑫᐃᐧᓇᐣ ᑲᐧᔭᐠ ᒋᑲᓇᐊᐧᐸᒋᑲᑌᑭᐣ (ᒥᓇ ᑫᑯᓇᐣ ᑲᐃᐡᑯᓭᑭᐣ ᐊᐱ ᐅᓇᒋᑫᐃᐧᓇᐣ 
ᑲᔭᐸᑕᑭᐣ) ᐅᒪ ᑕᔑᑫᐃᐧ ᒥᑲᓇᑫᐃᐧᓂᐠ ᐁᑲᐧ ᒥᓇ ᑯᑕᑭᔭᐣ ᐊᓂᐣ ᓂᑲᐣ ᒪᒋᒋᑫᐃᐧᓇᐣ, ᑐᑲᐣ ᑭᐁᐧᑎᓄᐃᐧ ᒥᑲᓇᑫᐃᐧᐣ, ᐊᓇᑲᐧᐣᑕ, 
ᐯᔾᐣᑌᕑ ᓴᑲᐦᐃᑲᐣ ᒥᑲᓇᐣ ᐁᑲᐧ ᑯᑕᑭᔭᐣ ᐊᓄᑭᐃᐧᓇᐣ ᑲᐱᒥᐊᐧᐁᐧᑕᐦᐃᓂᑲᑌᑭᐣ ᐅᒪ ᐊᐦᑭᑲᐠ ᐁᑲᐧ ᒥᓇ ᐊᐧᑭᑕᑲᒥᑭᐊᐧᐳᑲᐠ.

ᐁᑲᐧ ᐅᑫᐧᓂᐊᐧᐣ ᓂᔑᐣ ᒥᑲᓇᑫᐃᐧᓇᐣ (ᑭᐁᐧᑎᓄᐃᐧ ᒥᑲᓇ ᑲᓴᑭᓯᐠ ᒥᓇ ᐊᓇᑲᐧᐣᑕ ᐁᑲᐧ ᐯᔾᐣᑌᕑ ᓴᑲᐦᐃᑲᐣ ᐊᐧᐁᐧᑕᐦᐃᓂᑫᐃᐧᓇᐣ) 
ᐊᔕᔾ ᑭᑫᐣᑕᑲᐧᐣ ᒪᔭᑦ ᒋᐃᔑᓭᐠ ᑕᔑᑫᐃᐧ ᒥᑲᓇ ᐅᔑᒋᑲᑌᐠ ᐅᓴᑦ ᐅᑕ ᒪᒪᔭᑦ ᐃᒪ ᓀᑫ ᑲᐃᐧᐃᔑᐱᒪᑕᒧᒋᑲᓂᐊᐧᐠ; ᐁᑲᐧ ᐃᒪ 
ᑕᐃᔑᐊᐧᓇᓭ ᑲᐃᔑᓇᑭᐡᑯᑕᑐᒪᑲᑭᐣ ᒥᑲᓇᐣ. ᐁᑲᐧ ᐅᐁᐧ ᐊᓇᒪᑲᒥᑭᐊᐧᐳ ᒥᓇ ᐊᐧᑭᑕᑲᒥᑭᐊᐧᐳ ᑲᐧᔭᐠ ᑕᑭ ᐃᐧᒋᒋᑲᑌᐊᐧᓄᐣ ᑕᐱᐡᑯᐨ 
ᐃᒪ ᓀᑫ ᓇᐦᓴᐤ ᒥᑲᓇᑫᐃᐧᓇᐣ ᑲᐃᔑᑕᑲᐧᑭᐣ. 

ᐁᑲᐧ ᑲᔦ ᓇᓇᑲᒋᒋᑫᐃᐧ ᐱᒧᒋᑫᐃᐧᓇᐣ ᑲᐧᔭᐠ ᑕᐅᓇᒋᑲᑌᐊᐧᓄᐣ ᑫᒋᓇᐨ ᑲᐧᔭᐠ ᓇᓇᑲᒋᒋᑫᐃᐧᓇᐣ ᒥᓇ ᐅᓇᒋᑫᐃᐧᓇᐣ ᒋᐊᐸᑕᑭᐣ. ᐁᑲᐧ 
ᐅᑫᐧᓂᐊᐧᐣ ᓇᓇᑲᒋᒋᑫᐃᐧ ᐱᒧᒋᑫᐃᐧᓇᐣ ᑕᔭᓄᑭᑲᒋᑲᑌᐊᐧᓄᐣ:



ᒥᑲᓇᑫᐃᐧᐣ ᓇᓇᑲᒋᒋᑫᐃᐧᐣ:

ᑭᓇᐧᑲᐢ ᑲᐃᐧᔭᐸᑕᐠ (ᑐᑲᐣ ᐱᒧᒋᑫᐃᐧᐣ) ᓇᓇᑲᒋᒋᑫᐃᐧᐣ

•	ᐁᑲᐧ ᓇᓇᑲᒋᒋᑫᐃᐧᑲᒥᑯᐣ ᒋᐅᓇᒋᑲᑌᑭᐣ ᒋᑲᓇᐊᐧᐸᒋᑲᑌᐠ ᑲᔭᐱᑕᑲᒥᐠ 
ᐊᓇᒪᑲᒥᑭᐊᐧᐳ ᒥᓇ ᑲᑭᐃᔑᓇᑲᐧᐠ ᑲᒪᐧᔦ ᐊᓄᑭᓇᓂᐊᐧᐠ ᐁᑲᐧ ᑲᔦ 
ᒋᐃᐧᒋᒋᑲᑌᐠ ᓇᑯᑕᒪᐃᐧᐣ. ᒋᐱᒥᓇᓇᑲᒋᒋᑲᓂᐊᐧᐠ ᐊᓂᐣ ᐁᐃᔑᐊᐧᓇᓭᑫᐧᐣ 
ᐊᓇᒪᑲᒥᑭᐊᐧᐳ, ᒥᓇ ᐊᐦᑭᐃᐧ ᐊᓄᑭᓇᑲᓇᐠ ᒋᐊᐸᑎᓯᐊᐧᐨ;

•	ᐁᑲᐧ ᒋᓇᓇᑲᒋᒋᑲᑌᐠ ᒪᑲᑌᐊᐧᑲᒥᑯᐣ ᒥᓇ ᑭᒋᐊᓯᓂᐠ ᑲᐅᒋᐸᐸᔑᑲᐃᐧᐠ ᓂᐦᐱ 
ᐊᒪᐧᔦ ᒪᒋᒥᑲᓇᑲᓂᐊᐧᐠ;

•	ᐁᑲᐧ ᒋᓇᓇᑕᐃᐧ ᑭᑫᐣᒋᑲᑌᐠ ᐊᐧᑭᑕᑲᒥᑭᐊᐧᐳ ᐃᒪ ᑲᐅᒋᐊᓱᐢᑲᓂᐊᐧᐠ 
ᓂᐦᐱᑲᐠ ᑌᐯᐤ ᐅᑕ ᐁᑲᒪᔑ ᐅᑫᐧᓂᐊᐧᐣ ᑲᓇᓇᑲᒋᒋᑲᑌᑭᐣ ᒥᓇ ᐱᑯ ᐃᒪ ᒪᔭᑦ 
ᑲᐃᐧᔑᑕᔑᐃᐧᑐᓇᓂᐊᐧᐠ ᑫᒋᓇᐨ ᒋᑐᒋᑲᑌᑭᐣ ᓇᑯᑕᒪᐃᐧ ᐸᑯᓭᐣᒋᑫᐃᐧᓇᐣ;

•	ᐁᑲᐧ ᒋᓇᓇᑲᒋᒋᑲᑌᐠ ᓂᐦᐱ ᑲᐅᒋᒪᒋᔭᔑᑲᐃᐧᐠ ᐁᑲᐧ ᐊᓂᐣ ᒥᓇ ᑲᐃᓇᑲᒥᐠ;

•	ᐁᑲᐧ ᒥᓇ ᒋᓇᓇᑲᒋᒋᑲᑌᐠ ᑲᒣᒋᓭᐠ ᓀᑲ ᒥᓇ ᑯᑕᑭᔭᐣ ᑫᑯᓇᐣ, ᒥᓇ 
ᓇᓀᐤ ᒋᐱᒥᓇᓇᑲᒋᒋᑲᑌᐠ, ᐁᑲᐧ ᑲᔦ ᐊᒋᓇᐃᐧᐣ ᓂᐦᐱ ᑲᐱᒥᐊᐸᑕᐠ ᐅᒪ 
ᒥᑲᓇᑫᐃᐧᓂᐠ ᑫᒋᓇᐨ ᑲᐧᔭᐠ ᒋᐃᔑᓭᐠ ᑫᑯᐣ; ᐁᑲᐧ

•	ᒥᓇ ᑫᒋᓇᐨ ᒋᓇᓇᑲᒋᒋᑲᑌᑭᐣ ᑫᑯᓇᐣ ᑲᓯᑭᓭᑭᐣ ᑐᑲᐣ ᐊᐸᑲᒥᓂᑲᐣ, ᐁᑲᐧ 
ᒥᓇ ᐊᓂᐣ ᑲᔭᐸᒋᒋᐊᐧᐠ ᐁᑲᐧ ᒥᓇ ᑲᔭᐱᑕᑲᒥᐠ ᐅᒪ ᑲᑭᓇ ᐊᓱᐢᑲᐃᐧᓇᐣ 
ᑲᐃᔑᑕᑲᐧᑭᐣ ᑫᒋᓇᐨ ᑲᐧᔭᐠ ᐊᓄᑭᐃᐧ ᑐᑕᒧᐃᐧᓇᐣ ᒋᐱᒥᓂᓴᐦᐃᑲᑌᑭᐣ ᒥᓇ 
ᑲᐧᔭᐠ ᐅᓇᒋᑫᐃᐧᓇᐣ ᒋᐊᐸᑕᑭᐣ.

•	ᐁᑲᐧ ᒥᓇ ᒋᓇᓇᑲᒋᒋᑲᑌᑭᐣ ᐃᒪ ᐊᐧᓇᓭᐃᐧᓇᐣ ᑲᐃᔑᑕᑲᐧᑭᐣ ᐸᓂᒪ ᐱᑯ 
ᒋᐳᓂᑭᑲᓂᐊᐧᐠ ᐃᐡᑲᐧ ᒥᓂᓂᑲᓂᐊᐧᐠ ᐊᐦᐃ ᑲᔦ ᑲᓯᓂᑫᐃᐧ ᐊᐧᐁᐧᓇᒋᑫᐃᐧᐣ 
ᒋᐊᐸᑕᐠ ᒥᓇ ᒋᐊᓄᑭᑲᒋᑲᑌᐠ;

•	ᐁᑲᐧ ᒥᓇ ᑲᐧᔭᐠ ᒋᐱᒥᓇᓇᑲᒋᒋᑲᑌᑭᐣ ᐊᓱᐢᑲᐃᐧᓇᐣ (ᑐᑲᐣ ᐱᐊᐧᐱᑯᐣ ᓇᐣᐊ 
ᐊᓱᑲᓇᐠ) ᒥᓇ ᐃᒪ ᓇᓂᔭᐦᐃᐠ ᒥᑲᓇ ᑲᐅᒋᐱᒪᔑᑲᐃᐧᒋᑲᑌᐠ ᓂᐦᐱ ᑫᒋᓇᐨ ᑲᐧᔭᐠ 
ᒋᐊᓄᑭᓭᑭᐣ; ᐁᑲᐧ 

•	ᒋᓇᓇᑲᒋᒋᑲᑌᐠ ᓂᐦᐱ, ᑫᑯᓇᐣ ᑲᑕᑲᐧᑭᐣ, ᒥᓇ ᑲᐃᔑᒋᐊᐧᐠ ᐃᒪ ᓂᐦᐱᑲᐠ ᑭᐡᐱᐣ 
ᑲᔦ ᐅᒋᒪᔭᑭᓭᑫᐧᐣ ᓂᐦᐱ ᐊᐱᐣ ᒋᐊᐧᓇᐦᐃᑯᐊᐧᐨ ᑭᓄᔐᐠ, ᐊᐃᐧᔭᔑᔕᐠ, ᒥᓇ 
ᑲᐃᔑᐱᔭᐠ, ᒥᓇ ᑲᐅᒋᐸᐱᒋᐊᐧᐠ, ᐁᑲᐧ ᑯᑕᑭᔭᐣ ᑫᑯᓇᐣ ᑲᑕᑲᐧᑭᐣ ᐊᐦᑭᑲᐠ.

ᓂᐦᐱ - ᐊᓇᒪᑲᒥᑭᐊᐧᐳ & ᐊᐧᑭᑕᑲᐦᒥᐊᐧᐳ

ᑫᑲᓄᓇᐨ ᐑᐣᑕᒪᑫᐏᓇᐣ
ᑭᓇᐣᑐᒥᑯ ᐃᒪ ᒋᔕᔭᐣ ᐊᒁᐊᐦᑮᐣᐠ ᑕᔒᑫᐏᓂᐠ ᒦᑲᓇ 
ᑲᐱᒪᓄᑮᑕᒧᐘᐨ ᐊᓇᐲ ᐱᑯ ᐑᑲᑵᑌᔭᐣ ᑲᔦᒪ ᐑᐸᑭᑎᓇᒪᐣ 
ᐃᑭᑐᐏᐣ.

ᐲᐘᐱᑯᐣᐠ: eaisinput@martenfallsaccessroad.ca

ᑭᑐᐏᓂᐠ: 1-800-764-9114

ᐲᐘᐱᐠ: eais.martenfallsaccessroad.ca

ᐊᐘᔑᒣ ᓇ ᑭᐑᑭᑫᐣᑕᐣ?
ᑭᐡᐱᐣ ᒋᑫᐣᑕᒧᐘᓀᐣ ᑭᔭᐱᐨ ᐁᐏᑭᑫᐣᑕᒪᐣ ᐅᐍ ᑲᑕᔑᒋᑲᑌᐠ, ᓇᐱᑲᓇᐘᐸᑕᐣ ᐃᐍ ᐏᑕᒪᑫᐏᐣ ᑲᑕᑿᐠ ᐃᒪ ᐊᔑᓂᑫᐏᓂᐠ 
ᐃᐡᑿᔭᐨ ᐱᑿᑕᐦᑭᐠ ᒣᒣᒋᑲᒋᑫᐏᓂᐠ/ᐸᑲᒥᐡᑲᑫᐏᓂᐠ ᐘᐸᒋᑫᐏᐣ᙮ 


